
GetCovered lllinois
The Official Health Marketplaee

Paano Gamitin ang Get Covered Illinois - Ang Opisyal na 
Merkado Pangkalusugan para Makabili ng Pagkakasakop 
sa Seguro Pangkalusugan (Health Insurance Coverage)

Simula sa Oktubre, maaari na kayong mamili ng seguro pangkalusugan sa pamamagitan ng Get 
Covered Illinois - Ang Opisyal na website ng Merkado Pangkalusugan. Sundan ang pitong mga simpleng 
hakbang na ito para gamitin ang Merkado para makabili ng pagkakasakop sa seguro na angkop sa 
inyong laang-gugulin at nakakatugon sa inyong mga pangangailangan.

1 Bumisita sa Site ng Illinois

Gumamit ng anumang kompyuter o tablet device na may koneksyon sa internet para makapunta sa 
www.GetCoveredIllinois.gov at matutunan ang mga bagong opsyon ng pagkakasakop sa seguro 
pangkalusugan na handang ipagamit sa inyo at inyong pamilya. Dito ay sasagot kayo sa ilang mga simpleng 
tanong na dadalhin kayo sa tamang lugar para masimulan ang pag-apply. Ang paggamit ng GetCoveredIllinois 
ay makakatulong sa inyong makapagsimula nang tama at pinabibilis ang proseso ng pag-apply.

Kung kailangan ninyo ng tulong, maaari kayong makipag-usap sa isang tao nang walang bayad tungkol 
sa inyong mga opsyon sa pagkakasakop sa seguro pangkalusugan. Maraming taong malapit sa inyo na 
handang makipagkita nang personal o sa pamamagitan ng telepono. Maaari kayong makipag-usap sa:

• Mga Maglalayag: Tiyak na sanay na mga tagapayo na handang sumagot sa inyong mga 
katanungan at makahanap ng pagkakasakop para sa inyo at sa inyong pamilya. Bumisita sa 
www.GetCoveredIllinois.gov para makahanap ng Maglalayag.

• Ahente o Koredor: Ang mga may lisensyang propesyonal na nakarehistro sa Merkado at 
makakatulong na pagrekomenda ng mga tiyak na plano ng seguro pangkalusugan para sa inyong 
pamilya. Kung kayo ay kasalukuyang gumagamit ng isang ahente o koredor, tiyakin na tanungin sila 
kung sila ay nakarehistro na.

Gumawa ng Account

Batay sa inyong mga kasagutan, kayo ay ipapatungo sa tamang lugar para makagawa ng isang account. 
Maaari kayong lumikha ng isang account sa pamamagitan ng paglalagay ng username at password. 
Kayo man ay isang indibiduwal, may asawa o may pinahayag na mga dependent (umaasa), tulad ng 
inyong mga anak, kapag kayo ay nagsampa ng buwis taon-taon, kailangan lamang ninyong lumikha ng 
isang account para sa inyong pamilya.

Kolektahin ang Inyong Impormasyon

Para makabili ng seguro pangkalusugan sa pamamagitan ng Merkado at para malaman kung maaari 
kayong makatanggap ng tulong na pinansyal, makakatulong na ihanda ang inyong numero ng Seguridad 
Sosyal, impormasyon tungkol sa taga-empleyo at kita, at impormasyon sa pagbubuwis. Ang mga 
halimbawa ng mga dokumento na nagsasaad ng ganitong impormasyon ay ang kard ng seguridad 
sosyal, mga paystub, W-2 na pormularyo at iba pang mga pormularyo sa pagpapahayag ng buwis.

MMiaaari na kayong magsimula sa inyong pag-apply ngayon. Kung kailangan ninyo ng tulong, isang 
Maglalayag, ahente o koredor ang makakatulong sa inyong maunawaan ang inyong mga opsyon sa 
plano at aplikasyon nang personal o sa pamamagitan ng telepono. Makakahanap ng malapit sa inyo sa 

 www.GetCoveredIllinois.gov o tumawag sa libreng telepono ng Help Desk sa (866) 311-1119 na bukas 
buong linggo mula 8 a.m. hanggang 8 p.m.

Ang Medicaid ay isang programa ng seguro pangkalusugan na nabibigay ng pagkakasakop na mura 
lamang o walang bayad. Kung mayroong miyembro ng inyong pamilya na makakakuha ng Medicaid 
habang ang iba naman ay hindi makakuha nito, iisang aplikasyon lamang ang kailangan ninyong 
sulatan para sa inyong pamilya. Ang Merkado at Medicaid ay nagtutulungan para tiyakin na ang inyong 
aplikasyon ay mapupunta sa tamang lugar.

a at-dapat sa

MMaalalaman ninyo kung kayo ay karapat-dapat para sa anumang mga diskuwento. Kung kayo ay nag- 
apply sa Merkado, sasabihin sa inyo ng website kung kayo ay makakakuha ng diskuwento sa inyong 
pagkakasakop sa seguro pangkalusugan. Kung kayo ay nag-apply sa Medicaid, ipagbibigay-alam ang 
inyong pagiging karapat-dapat sa pamamagitan ng koreo.

Ipagkumpara ang mga Plano

Sa website ng Merkado, maaari ninyong magkakatabing ipagkumpara ang iba’ t ibang mga plano ng 
seguro pangkalusugan at gastusin para makahanap ng opsyon na angkop sa inyong laang-gugulin at 
mga pangangailangan bago kayo pumili ng plano kung saan magpapalista ng pangalan.

Pagpapalista

Sa sandaling pumili kayo ng plano na pinakamainam para sa inyo at sa inyong pamilya, panahon 
na upang magpalista. Kung kayo ay nagpalista sa pagsapit ng Disyembre 23, 2013, ang inyong 
pagkakasakop ay magsisimula sa Enero 1, 2014. Ang huling araw sa pagpapalista sa pamamagitan ng 
Merkado sa pansimulang panahon ng pagpapalista ay Marso 31, 2014.

